
Groot kanse vir kunstenaars in buiteland

Maart is 'n opwindende maand op die Namibiese kunstoneel, aangesien
kunstenaars wat deel is van die shared experiences-inwoningsprogram nou kom en
gaan. Kaleb Haipinge het pas teruggekeer na twee maande in Berlyn as deel van
p.art.ners berlin-windhoek se uitruilprogram.

Hy het nuwe werke saam huistoe gebring wat in Junie in Studio 77 in Windhoek
uitgestal sal word. In sy tyd by die Professionele Kunstenaarsvereniging (BBK) in
Berlyn het hy ook deelgeneem aan 'n groepuitstalling met mede-Namibiérs en
shared experiences-beurshouers Kleopas Nghikefelwa en Jost Kirsten.

Hier is Imke Rust, Kaleb Met sy terugkoms het Kaleb aan Imke Rust, direkteur en medestigter van p.art.ners,
Haipinge en Simone Haack. gesé dat hy 'n produktiewe en waardevolle tyd in Berlyn gehad het. Hy het goeie
kontakte opgebou, tyd gehad om aan sy kuns te werk en ook 'n paar werke
«mverkoop.

Hy raai Namibiese kunstenagrs aan om vir die nuwe jaar se inwoningsprogramme aansoek te doen, aangesien dit 'n
wonderlike manier is om ateljeetyd te kry en om op hul werk te konsentreer. Kort na sy terugkoms het Kaleb die Berlynse
kunstenaar Simone Haack ontmoet, wat op 16 Maart in Namibié aangekom het vir 'n twee maande inwoningsprogram hier.

Sy woon en werk in 'n ateljee op die plaas Peperkorrel, wat deur die Namibiese kunstenaars Dérte en Volker Berner
beskikbaar gestel is. Sy sal ook tyd in Windhoek deurbring en 'n slypskool vir Unam se beeldende kunsstudente aanbied.

Simone is deur 'n internasionale beoordelingspaneel gekies uit 23 hoopvolle Berlynse aansoekers. Dit is die eerste keer dat
p.art.ners 'n inwoningsprogram vir Duitse kunstenaars in Namibié aanbied, en Imke is baie opgewonde dat 'n kunstenaar

van s6'n hoé standaard en aansien haar vaardighede hier kom deel. Besoek www.simone-haack.de om haar werke te
sien.

Laastens het die Namibiese beeldhouer Cristina Salvoldi pas haar inwoning in Berlyn begin. Sy volg in die voetspore van
Kleopas en Kaleb, en is die laaste van die 2008/9 BBK-inwonende kunstenaars. Christina het wyd erkenning verwerf vir
haar indrukwekkende Karakoel Monument van 'n lewensgrootte herder, ram en lam op Keetmanshoop.

Sy beplan om in Duitsland beeldhouslypskole by te woon en gebruik te maak van BBK se toerusting om ’n paar nuwe
beelde te skep. Haar tyd in Duitsland word moontlik gemaak met die ondersteuning van Air Namibia, die Kalahari Sands
/BHOteL Lotto Stiftung, die Duitse ambassade in Windhoek, Berlin Senatskanzelei en IfA.

‘p.art.ners berlin-windhoek nooi alle Namibiese kunstenaars om hul aansoeke te stuur vir deelname aan die volgende
rongite inwoningsprogramme in Berlyn. Die sluitingsdatum is 30 April Vir meer inligting, stuur 'n e-pos aan windhoekoffice@
berlln-windhoek.org, skakel 081 423 2144 of besoek www. berlin-windhoek.org.



